
GOUVÈNÈ CUOMO PATISIPE NAN AKTIVITE PWOGRAM FÒMASYON KÒ PREPARASYON SITWAYEN AN 

 

Pwogram nan pral bay Sitwayen yo zouti yo Bezwen pou yo Pare epi pou yo Kapab Ede Fanmi ak 

Vwazen yo nan Sitiyasyon ijans 

 

Nouvo Sit Entènèt Pou Sèvi Kòm Gichè Inik pou Enfòmasyon Sou Fòmasyon Adisyonèl, Konsèy sou 

Preparasyon pou Dezas 

 

Gouvènè Andrew M. Cuomo jodi a te patisipe nan aktivite nan Konte Nassau pou Pwogram Fòmasyon 

Kò Preparasyon Sitwayen ki pral fòme  apeprè 100.000 Nouyòkè pandan lane 2014 la pou bon jan 

peparasyon pou ijans oubyen katastwòf. Pwogram lan ap chèche pou bay sitwayen yo zouti ak resous 

pou yo pare pou ijans ak katastwòf, reyaji kòmsadwa epi retounen nan sitiyasyon yo te ye anvan 

katastwòf la pi vit posib.  

“Atravè pwogram Fòmasyon Kò Preparasyon Sitwayen an, n ap ede kominote atravè Eta New York pou 

yo pi byen ekipe ak pare pou nouvo reyalite move tan ki rive souvan,” te deklare Gouvènè Cuomo. “Nan 

twa dènye ane ki sot pase yo sèlman, nou wè plizyè siklòn kraze brize ki boulvèse lavi ak biznis nou isit 

sou Long Island ak nan lòt rejyon nan eta a. Ane sa, nou pral fòme 100.000 Nouyòkè pou yo se premye 

sekouris lakay yo ak kominote yo, sa ki pral ede fè New York vin pi si ak pi pare pase anvan.” 

 

Gouvènè Cuomo te anonse tou lansman yon nouvo sit entènèt www.prepare.ny.gov, kap sèvi kòm kay 

dijital pou preparasyon kò sitwayen nan kominote a. Sit entènèt la pral ofri enfòmasyon sou fòmasyon 

adisyonèl, konsèy sou preparasyon dezas, ak fason pou sèvi kòm volontè nan ka yon dezas. 

 

Gen yon gwo kantite volontè te vinn patisipe jodi a nan sesyon fòmasyon kò preparasyon sitwayen yo, 

avèk patisipasyon plis pase 575 moun nan Konte Nassau.  

 

Se Gad Nasyonal New York, nan tèt ansanm ak espè ki soti nan Divizyon Sekirite Enteryè ak Biwo Jesyon 

Ijans ki nan Sèvis Ijans ak Biwo Prevansyon ak Kontwòl Dife ak anpwaye jesyon ijans konte lokal la ki te 

fè fòmasyon yo eki pral fè sa ki gen pou fèt pi devan yo. 

Jeneral Brigad Raymond F. Shields, ki te patisipe nan fòmasyon an tou, te di konsa, “Nou kontan 

kontinye fòme anpil volontè ki nan pwogram preparasyon pou ijans enpòtan sa. Gason ak fanm Gad 

Nasyonal Ayeryen ak Lame New York yo santi yo onore dèske yo fè pati pwogram Gouvènè a kap bay 

Nouyòkè zouti ak resous kap pèmèt yo pi byen jere ijans ak katastwòf. Sòlda ak Avyatè nou yo konprann 

enpòtans pou byen ekipe pou ede lè katastwòf frape, epi li enpòtan pou tataje konesans ak fòmasyon 

nan kominote nou yo.” 

 

Jerome M. Hauer, Delege, Divizyon Sekirite Enteryè ak Sèvis Ijans NYS, te di konsa, “Gouvènè Cuomo fè 

preparasyon ijan tounen youn nan pi gwo priyorite li pandan n ap fè fas ak nouvo reyalite move tan, epi 

pou anpil moun preparasyon kòmanse nan pwòp kay yo. Mwen sipòte ak tout kèm strateji detèminan ak 

pratik li an pou reponn ak konsekans souvantfwa destriktè yon katastwòf natirèl. Manm kominote yo se 

premye moun ki viktim epi anjeneral se yo menm ki premye rive sou sèn lan devan defi sa yo. Li enpòtan 

anpil pou nou ba yo preparasyon pi pratik ak efikas yo, pou lè gen yon ijans yo ka nan yon bon pozisyon 

pou yo pwoteje fanmi ak vwazen yo. Nou gen pou n wè fòmasyon sa pral fondamantal pou pote sekou 

nan fiti katastwòf. 

 

Klas fòmasyon an pral bay yon entwodiksyon nan entèvansyon pou dezas natirèl kretyen vivan pwovoke. 

Patisipan yo pral aprann kijan pou yo byen prepare pou nenpòt katastwòf, tankou devlopman yon plan 

ijans familyal epi stokaj materyèl ijans. Yo pral pale plis sou bonjan kalite preparasyon nan kay ak 

ankourajman pou asire genyen nan kay la dektetè lafimen ak monoksid kabòn, ansanm ak estenktè, kap 

byen fonksyone. Fòmatè yo pral bay enfòmasyon sou ki òganizasyon ki ka bay lòt sipò; kijan pou 

anrejistre pou NY-Alert, sistèm alèt ijans gratis nan tout eta a; epi kijan pou yo jwenn notifikasyon ki soti 

nan sous tankou Emergency Broadcast System. Patisipan yo pral ankouraje tou pou yo pi enplike nan 

aktivite ijans sou baz kominotè ki egziste deja ki ka òganize atravè lekòl, biznis oubyen òganizasyon 

kominotè lokal yo. 

 

Chak volontè te resevwa yon Twous Entèvansyon Kò Preparasyon Sitwayen ki genyen eleman enpòtan 

pou ede moun yo nan yon sitiyasyon touswit apre yon dezas. Antanke yon moun, yon manm fanmi ak 

manm kominote yo li esansyèl pou sitwayen pran kèk mezi preliminè pou yo pare: kalite lavi yo ak moun 

yo renmen chita sou sa. Souvantfwa pandan yon ijans, elektrisite, chofaj, èkondisyone oubyen telefòn ka 

pa mache. Sitwayen yo ta dwe pare pou jere sitiyasyon an yo menm pandan omwen 7-10 jou, petèt pi 

lontan. Klike isit la pou wè foto twous la. 

 

Chak patisipan nan fòmasyon an (yon moun nan chak fanmi) pral resevwa yon Twous Entèvansyon Kò 

Preparasyon Sitwayen pou Kòmanse gratis, ki gen ladann:  

Rad plastik jetab 

Baton limine 

2 pil D 

Twous Premye Swen 

Mask vizaj 

Linèt sekirite 

Ti radyo AM/FM ak pil 

6 pak dlo potab 

6 ba manje 

Flach nòmal 

Kouvèti ijans 

Riban adezif 

Gan travay 

Boutèy Dlo 

 

Nan kad fòmasyon an, patisipan pral resevwa enfòmasyon sou lòt materyèl ak enfòmasyon pèsonèl yo 

dwe ajoute nan Twous Entèvansyon pèsonèl pa yo. 

### 

